
ABSTRAK

Kajian ini dijalankan untuk membangun dan mengesahkan model Kemahiran Hijau
dalam mata pelajaran Reka Cipta sekaligus mengkaji hubungan di antara sikap,
pengetahuan dan nilai dengan Kemahiran Hijau. Kajian ini menggunakan reka bentuk
kaedah bercampur yang dikenali sebagai Exploratory Sequential Method di mana

pendekatan kualitatif digunakan pada fasa pertama yang mengaplikasikan teknik
temubual. Seramai 11 orang pakar ditemubual menggunakan teknik persampelan
bertujuan bagi penerokaan elemen Kemahiran Hijau. Dalam fasa kedua pula
menggunakan kaedah Fuzzy Delphi (FDM) bagi pengesahan elemen kemahiran hijau.
Seterusnya kajian tinjauan yang menggunakan dua jenis persampelan iaitu rawak
berstrata dan rawak mudah bagi pemilihan sampel mengikut zon. Seramai 446 dari
5181 orang pelajar tingkatan empat yang mengambil mata pelajar Reka Cipta di seluruh
Semenanjung Malaysia telah dipilih sebagai sampel kajian. Analisis SmartPLSversion
3.0 telah digunakan untuk melihat hubungan di antara sikap, pengetahuan dan nilai

dengan Kemahiran Hijau dan akhir sekali adalah pengesahan dan pembangunan model
Kemahiran Hijau. Dapatan kajian menunjukkan model Kemahiran Hijau terdiri

daripada sepuluh elemen yang perlu ada dalam diri pelajar iaitu (i) kesedaran alam
sekitar (ii) amalan hijau; (iii) kemahiran pembelajaran; (iv) pembangunan kerjaya; (v)
kemahiran STEM; (vi) kemahiran keusahawanan; (vii) kemahiran komunikasi; (viii)
kemahiran interpersonal; (ix) kemahiran pengurusan kendiri dan (x) kemahiran intelek.
Kajian ini juga menunjukkan terdapat hubungan yang signifikan di antara sikap dan
nilai dengan Kemahiran Hij au di mana nilai empirikal t adalah lebih besar daripada
nilai kritikal (/3=0.225, (=4.764, p<O. 05;{J=O. 449, (=8.159, p<O.05) manakala

pengetahuan pula menunjukkan hubungan yang tidak signifikan dengan Kemahiran
Hijau (/3=0.022, t=0.303, p>0.05). Kesimpulan kajian ini menunjukkan bahawa model
Kemahiran Hijau ini boleh dijadikan asas dalam pengubalan kurikulum sebagai nilai
tambah dalam reka bentuk latihan dan implikasinya boleh dijadikan satu model dalam

proses pengajaran yang menitikberatkan kepada kesedaran alam sekitar dalam kalangan
pelajar.

DEVELOPING OF GREEN SKILLS MODEL
IN DESIGN SUBJET FOR SECONDARY SCHOOL

ABSTRACT

This study was conducted to develop and validate the Green Skills model in Design
subjects as well as to examine the relationship between attitudes, knowledge and values
with Green Skills. This study used a mixed method design known as the Exploratory
Sequential Method where qualitative approaches are used in the first phase of applying
interview techniques. A total of 11 experts were interviewed using a purposive
sampling technique for exploring the element of Green Skills. In the second phase,
using the Fuzzy Delphi (FDM) method for the verification of green skills elements.
Next, a survey using two types of stratified sampling and random sampling for sample
selection by zone. A total of 446 out of 5181 form four students who took Design
subject throughout Peninsular Malaysia were chosen as the sample of the study.
SmartPLS version 3.0 analysis has been used to examine relationship between attitudes,
knowledge and values with Green Skills and ultimately the validation and development
of the Green Skills model. The findings show that the Green Skills model consists of
ten elements that must be present in the students i.e. (i) environmental awareness (ii)
green practice; (iii) learning skills; (iv) career development; (v) STEM skills; (vi)
entrepreneurial skills; (vii) communication skills; (viii) interpersonal skills; (ix) self

management skills and (x) intellectual skills. This study also shows that there is a

significant relationship between attitude and value with Green Skills where the

empirical value t is greater than the critical value (fJ = 0.225, t = 4.764, P <0.05; fJ =

0.449, t = 8.159, p < 0.05) while the knowledge shows that there is no significant
correlation with Green Skills (fJ = 0.022, t = 0.303, p> 0.05). The conclusion of this

study shows that this Green Skills model can be used as a basis for the curriculum

development as an added value in the training design and its implications can be used
as a model in the teaching process that emphasizes environmental awareness among
students.

BAB1

PENDAHULUAN

1.1 Pengenalan

Dalam bab ini, diterangkan tentang latar belakang kajian, pemyataan masalah, objektif

kajian, persoalan kajian, hipotesis kajian, kepentingan kajian, kerangka teori kajian dan

kerangka konseptual kajian, definisi operasi, diikuti dengan skop kajian, dan diakhiri

dengan batasan kajian.

1.2 Latar Belakang Kajian

Persidangan Asia Pasifik Mengenai Pendidikan dan Latihan (ACET) 2015 yang

berlangsung di ibu negara telah mempersetujui deklarasi Kuala Lumpur yang diterima

sebagai satu dokumen pertama Pertubuhan Pendidikan, Saintifik dan Kebudayaan

Bangsa-bangsa Bersatu (UNESCO) mengenai bidang Technical and Vocational

Education and Training (TVET). Deklarasi Kuala Lumpur yang dipersetujui oleh 27

negara Asia Pasifik akan menjadi hala tuju kepada negara serantau dalam merangka

dasar membangunkan pendidikan serta latihan teknikal dan vokasional di rantau ini dan

peringkat antarabangsa. Lapan agenda utama yang terkandung dalam Deklarasi Kuala

Lumpur ialah mempertingkatkan kualiti TVET serta kesesuaiannya kepada perubahan

keperluan dunia pekerj aan; memastikan TVET yang inklusif dan sarna rata;

mengembangkan peluang pendidikan sepanjang hayat melalui TVET dan

mengintegrasi Kemahiran Hijau (greening skills) untuk kelestarian pembangunan

dalam program pendidikan dan latihan teknikal dan vokasional.

Hal ini jelas menunjukkan bahawa pengintegrasian Kemahiran Hijau untuk

kelestarian pembangunan dalam program TVET adalah sesuatu perkara barn yang perlu

dimanfaatkan sebaiknya seperti yang termaktub dalam Deklarasi Kuala Lumpur

(ACET, 2015). Seiring dengan matlamat memperkasakan TVET, Malaysia sedang

merangka beberapa langkah bagi meningkatkan akses pendidikan vokasional untuk

memberi peluang kepada lebih ramai anak muda negara ini menceburi bidang TVET.

Dalam erti kata yang lain agenda yang diulas dalam persidangan tersebut oleh Timbalan

Ketua Pengarah Pelajaran Malaysia (TKPPM) Sektor Operasi Pendidikan Ahmad

Tajuddin Jab yang mengatakan bahawa bagaimana pengintegrasian Kemahiran Hijau

boleh melestarikan pembangunan yang boleh mengurangkan pembaziran dan

menjimatkan kos dengan mengaplikasikan pembelajaran TVET dalam kehidupan

seharian (Mahaizura, 2015).

Umum mengetahui bahawa pendidikan adalah tunjang dalam memastikan

kejayaan pembangunan sesuatu bangsa dan negara. Justeru bagi memastikan aspirasi

negara dapat direalisasikan, sistem pendidikan di Malaysia haruslah bergerak seiring

dengan semangat untuk mencapai status negara maju sepenuhnya mengikut acuan

sendiri (Mohd Ridhuan, 2016). Hal ini kerana pentakrifan sesebuah negara maju tidak

hanya maju dari segi pembangunan material tetapi turut membangunkan pembangunan

rohani yang meliputi tingkah laku manusia (Mohd Ridhuan, 2007).

Kemahiran Hijau merupakan satu elemen nilai dalam melahirkan pelajar yang

kompeten (Arasinah, Ramlee, Waliza, & Bushra, 2016). Ianya merujuk kepada

kemahiran yang diperlukan dalam pembangunan ekonomi hijau dan juga kesedaran

kepada isu-isu alam sekitar (Arasinah et aI., 2016). Kemahiran Hijau per1u digunakan

di sekolah sebagai pendedahan kepada generasi muda tentang pentingnya amalan

kelestarian melalui pendidikan. Pembangunan kurikulum dari segi latihan pengajaran

dan pembelajaran (PdP) dalam Kemahiran Hijau amat diperlukan dalam pendidikan

TVET. Ini dapat dilihat menerusi Kurikulum Standard Sekolah Menengah (KSSM)

dalam melahirkan pelajar abad ke-21 yang menekankan kepada pembelajaan secara



mendalam seperti Rajah 1.1 di mana murid mendapat pengalaman yang bermakna dan

memporoleh kefahaman yang tinggi menggunakan pendekatan inkuiri, pembelajaran

berasaskan masalah dan pendekatan Science, Technology, Engineering and

Mathematics (STEM), ke arah penyelesaian masalah dan membuat keputusan.

melalui:
- Pembelajaran

berasaskan masalah
- Pembelajaran

berasaskan projek
- Pendekatan STEM

Penyelesian
Masalah

dan

Membuat
Keputusan

Pendekatan
Inkuiri

Rajah 1.1. Pembelajaran Secara Mendalam. Sumber: Bahagian Pembangunan
Kurikulum, KPM (2015)

Menurut Shahril dan Habib (1999), untuk membangunkan sesebuah negara bagi

mencapai matlamat Wawasan 2020 boleh dilaksanakan dengan penumpuan kepada

kebolehan kemahiran dan daya usaha pembangunan sumber tenaga kerja dalam bidang

TVET. Matlamat dasar pendidikan yang memberikan fokus kepada TVET dalam

membantu penghasilan kepada keperluan tenaga mahir masih belum mampu untuk

membantu untuk membentuk keseimbangan manusia dari segi jasmani dan rohani

(Tajul Ariffin, 1993). Jesteru itu perlu ada ada modal insan yang mempunyai sikap,

pengetahuan dan nilai dalam membentuk kemahiran yang mencakupi semua elemen

yang diperlukan dalam diri seseorang pelajar.

4

Hasrat Falsafah Pendidikan Negara adalah membangunkan manusia secara

seluruh dan seimbang melalui pendidikan, di mana proses pendidikan boleh

membentuk dan membina peribadi akhlak manusia yang luhur. Jawatankuasa Kabinet

1979 juga menyatakan bahawa dalam pembangunan negara perlu ada rakyat yang

memiliki pengetahuan dan kemahiran bahkan perlu dilihat juga dari nilai yang diterima.

Apapun ianya perlu hadir dari sikap seseorang individu. Oleh yang demikan, dalam

aspek pembangunan sesuatu kemahiran terutama sekali yang menekankan Kemahiran

Hijau perlu ada pengetahuan untuk memahami sesuatu perkara manakala sikap pula

merujuk kepada tingkah laku kepada sesuatu dan bagaimana ianya dapat menyuburkan

nilai dalam diri individu tersebut.

Perubahan teknologi yang pesat dan dominasi pekerja berpengetahuan memberi

impak yang besar terhadap proses pembelajaran. Pembelajaran dalam kelas yang

dipraktikkan terdahulu tidak lagi bersesuaian dalam melahirkan pelajar serba boleh dan

mengamalkan pembelajaran berterusan. Bagi melahirkan lulusan pelajar Sijil Pelajaran

Malaysia (SPM) yang berkualiti tinggi dalam memenuhi keperluan industri dalam

sektor pekerjaan, kurikulum TVET akan memberikan tumpuan untuk meningkatkan

pemikiran kritis dan kreatif serta kebolehan pembelajaran kendiri dalam kalangan

pelajar TVET. Generasi ini diharap dapat menguasai ilmu pengetahuan, mempunyai

kemahiran mampu melahirkan pelajar yang berfikiran kritis, kreatif dan inovatif,

berkemahiran, bersedia dengan alam dunia pekerjaan dan penting sekali ialah

mempunyai nilai-nilai murni untuk meningkatkan produktiviti dan memajukan

ekonomi negara (Nur Iwani, 2013).

Satu usaha telah dilaksanakan untuk mengarusperdana dan memperluaskan

akses kepada TVET yang berkualiti untuk memenuhi keperluan tenaga mahir. Ini

adalah intipati kandungan dalam Rancangan Malaysia Kesepuluh (RMKe-l0), 2011-

2015. Sebanyak 36% peningkatan pelajar lepasan SPM pada 2013 yang menyertai

bidang TVET berbanding hanya 25% pada tahun 2010. Oleh yang demikian dalam

Rancangan Malaysia Kesebelas (RMKe-11), 2016 -2020, mentransformasikan TVET

merupakan satu daripada pemacu perubahan dalam tempoh tersebut. Ini selaras untuk

memenuhi keperluan industri, pertumbuhan ekonomi, globalisasi dan ekonomi yang

berasaskan pengetahuan serta kemajuan teknologi.

Dalam cabaran ekonomi yang global ini, masyarakat perlu mempunyai

kesedaran terhadap kepentingan kelestarian ke arah Kemahiran Hijau (Green Skills).

Sejajar dengan itu, TVET amat diperlukan dalam melahirkan perkerja yang

berkemahiran tinggi dan tahu kepentingan dalam pembangunan yang mampan

(Baumgarten & Kunz, 2016). Sektor TVET mempunyai kaspasiti untuk memanfaatkan

peluang-peluang pekerja dan produktiviti dalam ekonomi serta berdaya saing dalam

menghadapi cabaran perubahan dan pembangunan negara (Montague, 2013).

Sikap segelintir masyarakat terhadap alam sekitar adalah pada tahap

membimbangkan (Jamilah, Hasrina, Hamidah & Juliana, 2011). Ini kerana kajian

tersebut menunjukkan bahawa responden bersikap negatif tentang penjagaan alam

sekitar kerana mereka merasakan itu adalah tanggungjawab kerajaan untuk

menguruskannya. Namun sebagai masyarakat yang prihatin, sebolehnya kita bersama-

sarna perlu menjaga alam sekitar tanpa perlu mengandaikan ini bukan tugas kita. Kajian

oleh Zurina dan Norjan (2003) menunjukkan bahawa masyarakat umumnya lebih peka

kepada isu-isu alam sekitar namun sikap untuk terlibat mengatasi masalah tersebut

adalah minima. Peningkatan dalam pengetahuan murid dalam satu jangka masa yang

panjang akan menghasilkan warganegara dan masyarakat yang lebih peka dan prihatin

terhadap isu alam sekitar dan kitar semula serta memupuk kemahiran, nilai, komitmen

dan pengalaman bermakna untuk berusaha dan bertindak secara individu atau holistik

ke arah penyelesaian isu-isu alam sekitar. Kurangnya pengetahuan tentang alam sekitar

tidak akan memberi apa-apa makna melainkan mereka apa yang perlu dilakukan

(Marianne, 2001).

Pendidikan alam sekitar dapat membantu masyarakat untuk menyedari dan

memahami isu alam sekitar dan dapat menguasai kemahiran untuk mengekalkan kualiti

alam sekitar (Jamilah et al., 2011). Bukan sahaja matlamat kerajaan untuk melahirkan

modal insan berkemahiran tinggi malahan mampu mengekalkan pertumbuhan

mampan. Jesteru itu, Kemahiran Hijau perlu dipupuk seawal mungkin di peringkat

sekolah rendah sehingga sebati dalam jiwa generasi muda (Arasinah, Ridzuan, Mohd

Bekri, Faizal Amin, Normah & Haryati, 201712; Arasinah et al., 2016).

Untuk menimbulkan kesedaran dalam kalangan masyarakat, satu mekanisma

baru perlu dilaksanakan iaitu memberi pendidikan seawal yang mungkin bagi generasi

baru tentang kepentingan alam sekitar abad ini sekaligus melahirkan dan

membangunkan modal insan yang boleh memacu pertumbuhan ekonomi pada masa

hadapan yang mempunyai kesedaran berkenaan kepentingan memelihara alam sekitar,

Matlamat ini boleh dicapai dengan reka bentuk dan penawaran program latihan

dan pendidikan untuk meningkatkan keperluan sumber manusia yang berkaitan dengan

teknologi hijau. Oleh itu, kajian ini akan menghasilkan model Kemahiran Hijau yang

digunakan sebagai asas kepada pembentukan Kemahiran Hijau di sekolah menengah.

1.3 Penyataan MasaJab

Dewasa ini ramai memperkatakan tentang elemen hijau termasuk ekonomi hijau,

pembangunan hijau, masyarakat hijau, perbandaran hijau, pendidikan hijau dan lain

lain yang berkaitan dengan kelestarian. Bagi membentuk kelangsungan kehidupan yang

marnpan, setiap individu perlu mempunyai sikap mencintai alam sekitar. Penerapan

Kemahiran Hijau dalam kalangan pelajar perlu dipupuk sedari awal untuk memastikan

bahawa modal insan yang bakal meneraju negara mempunyai sikap, kesedaran yang

mementingkan keseimbangan dan pembangunan alam sekitar dalam apa jua perkara

yang dilakukan.

Sebagaimana yang dicatatkan dalarn RMKe-ll dalam strategi ke 4 iaitu

kepentingan pemupukan budaya menghayati teknologi hijau dalarn kalangan pelajar

pada setiap peringkat melalui pembangunan sistem sukatan pelaj aran yang efektifperlu

dilaksanakan. Begitu juga dalam laporan kajian ke atas 21 negara-negara maju oleh

Strietska-Ilina, Hofman, Haro dan Jeon (2011) berkenaan kepentingan penerapan

Kemahiran Hijau dalam latihan pendidikan formal atau tidak formal kerana permintaan

yang tinggi terhadap kemahiran tersebut dalam pembangunan ekonomi hijau. Selain

itu, Council ofAustralia Government (COAG) pada November 2009 telah memeterai

Green Skills Agreement (GSA) iaitu perjanjian yang dilakukan oleh kerajaan Australia

dengan kerjasama majikan, industri dan pertubuhan masyarakat untuk memastikan

bahawa latihan dalam membentuk Kemahiran Hijau adalah perlu dalam sistem

pendidikan dan latihan teknikal dan vokasional yang mana diperlukan dalam industri

(Arasinah et al., 2017�; McDonald, Condon & Riordan, 2012;).

Senario yang berlaku sebelum ini di mana KPM telah menjalankan analisis

sukatan dan kurikulum berkaitan dengan Teknologi Hijau di peringkat sekolah

menengah. Hasil daripada analisis tersebut mendapati integrasi topik-topik hijau adalah

tidak menyeluruh dan perlu dikemaskinikan mengikut peringkat dan tahap pemahaman

(Siti Nor Syazwani, Mohd Safarin, & Muhammad Sukri, 2012). Jesteru itu, untuk

melahirkan modal insan yang seimbang dalam pembangunan yang mampan ini, pelajar

harus diajar dan diterapkan dengan elemen kelestarian dalam diri mereka supaya

generasi yang bakal dilahirkan kelak mempunyai kemahiran yang pelbagai dan paling

penting bagaimana mereka akan bertindak balas dengan alam sekitar. Mungkin suatu

hari nanti negara dapat melahirkan tenaga kerja mahir tetapi masih meletakkan

kesejahteraan alam sekitar sebagai landasan yang utama.

Walaupun pendidikan alam sekitar telah dilaksanakan melalui kurikulum

sekolah untuk jangka masa yang panjang, Kesedaran alam sekitar masih kekal pada

tahap yang rendah (Jamilah, Hasrina, Hamidah dan Juliana, 2011; Shahrom et al. 2015).

Menurut Saravanan dan Ahmad (2013), pengetahuan dan keprihatinan pelajar terhadap

alam sekitar masih di tahap sederhana. Kajian ini menunjuk amalan hijau dalam

kehidupan seharian belum sampai ke tahap yang akan membawa kepada pengurangan

masalah alam sekitar. Amalan hijau dan kemahiran yang berkaitan dengan persekitaran

mampan masih pada tahap yang tidak boleh dibanggakan (Hanifah, Yazid, Mohmadisa

dan Nasir, 2016). Oleh itu, kemahiran hijau perlu dimasukkan ke dalam mata pelajaran

Reka Cipta sebagai elemen tambahan yang dapat menjana kelestarian alam sekitar; dan

integrasi kemahiran hijau dalam kurikulum teknikal.

Jesteru itu, kajian ini membangunkan model Kemahiran Hijau yang boleh

dijadikan sebagai garis panduan supaya boleh diaplikasikan di peringkat sekolah.

Model ini dapat membentuk sikap, pengetahuan dan nilai kepada pelajar dalam

memastikan apa sahaj a tindakan atau perkara yang dilakukan adalah bagi memastikan

pembangunan negara yang mampan. Dengan ini, secara tidak langsung generasi muda

kini daripada awal dapat dipupuk kesedaran, membentuk tabiat positif berkenaan

kepentingan pemuliharaan alam sekitar serta mengelakkan alam daripada terus

dicemari (CEDEFOP, 2010.12.). Kemahiran Hijau boleh dilaksanakan di sekolah agar

dapat menyuburkan lagi nilai-nilai dalam membudayakan teknologi hijau serta

melahirkan masyarakat yang mempunyai kesedaran dalam memulihara alam sekitar.

1.4 Objektif Kajian

Secara umumnya kajian ini adalah bertujuan untuk membangunkan dan mengesahkan

model Kemahiran Hijau yang memberi fokus kepada elemen Kemahiran Hijau dalam

mata pelajaran Reka Cipta. Bagi mencapai tujuan kajian tersebut, tiga (3) objektif

utama telah digariskan iaitu:-

1. Mengenal pasti elemen Kemahiran Hijau untuk mata pelajaran Reka Cipta

di sekolah menengah.

2. Membangunkan model Kemahiran Hijau untuk mata pelajaran Reka Cipta

di sekolah menengah.

3. Mengesahkan model Kemahiran Hijau untuk diaplikasikan dalam mata

pe1ajaran Reka Cipta di peringkat sekolah menengah.

4. Mengenal pasti hubungan di antara sikap, pengetahuan dan nilai dengan

model Kemahiran Hijau.

1.5 Persoalan Kajian

Berdasarkan kepada permasaalahan kajian yang dibentangkan dan tujuan kajian yang

dinyatakan, adalah menjadi perkara utama oleh pengkaji dalam kajian ini untuk

menjawab soalan-soalan berikut-

1. Mengenal pasti keperluan elemen Kemahiran Hijau bagi mata pelajaran Reka

Cipta untuk diaplikasikan di sekolah menengah

1.1 Apakah elemen-elemen Kemahiran Hijau bagi mata pelajaran Reka

Cipta di sekolah menengah?

2. Membangunkan model Kemahiran Hijau untuk mata pelajaran Reka Cipta di

peringkat sekolah menengah.

2.1 Apakah elemen utama Model Kemahiran Hijau untuk mata pelajaran

Reka Cipta di sekolah menengah?

2.2 Apakah item-item yang diperlukan dalam elemen-elemen Model

Kemahiran Hijau untuk mata pelajaran Reka Cipta di sekolah

menengah?

3. Mengesahkan model Kemahiran Hijau untuk mata pelajaran Reka Cipta di

peringkat sekolah menengah.

3.1 Adakah model Kemahiran Hijau untuk mata pelajaran Reka Cipta di

peringkat sekolah menengah dapat dijelaskan oleh konstruk dan

subkonstrak?

3.2 Adakah model Kemahiran Hijau untuk mata pelajaran Reka Cipta di

peringkat sekolah menengah mempunyai kesahan dan kebolehpercayaan

yang tinggi?

4. Mengenal pasti hubungan di antara sikap, pengetahuan dan nilai dengan

Kemahiran Hijau

4.1 Adakah terdapat hubungan yang signifikan antara sikap, pengetahuan

dan nilai dengan Kemahiran Hijau?

1.6 Hipotesis Kajian

Berdasarkan persoalan kajian keempat, beberapa hipotesis telah dibangunkan untuk

menguji hubungan yang wujud di antara konstruk-konstruk seperti sikap, pengetahuan dan

nilai terhadap model Kemahiran Hijau. Maka wujud beberapa hipotesis yang dibina iaitu:



14

Ho 1 a: Tidak terdapat hubungan yang signifikan di antara sikap dan model

Kemahiran Hijau

Holb: Tidak terdapat hubungan yang signifikan di antara pengetahuan dan

model Kemahiran Hijau

Ho 1 c: Tidak terdapat hubungan yang signifikan di antara nilai dan model

Kemahiran Hijau

1.7 Kepentingan Kajian

Model Kemahiran Hijau yang akan dihasilkan boleh dijadikan panduan dan

diaplikasikan di semua peringkat sekolah menengah di Malaysia. Pengaplikasian

Kemahiran Hijau ini akan tertumpu kepada bahan-bahan yang boleh dikitar semula dan

meminimumkan penggunaan bahan-bahan yang tidak boleh dikitar semula. Pendidikan

dan latihan yang diberikan seawal yang mungkin akan dapat melahirkan generasi yang

akan memulihara alam sekitar. Namun demikian pengintegrasian teknologi hijau bukan

hanya bertumpu kepada satu mata pelajaran sahaja, ianya boleh diaplikasikan dalam

semua mata pelajaran yang lain bagi mengukuhkan lagi elemen teknologi hijau dalam

kehidupan seharian.

1.7.1 Kepentingan Kepada Pembangunan Negara

Strategi pertumbuhan hijau boleh meningkatkan pertumbuhan, mengukuhkan jaminan

bekalan makanan, air dan tenaga di samping mengurangkan risiko alam sekitar dan

kemusnahan ekologi. Penggunaan aplikasi teknologi hijau juga akan dapat

mengurangkan penggunaan tenaga yang tidak boleh digunakan semula dan

menggunakan semula tenaga yang boleh dikitar semula. Dalam pembangunan industri

teknologi hijau yang rancak ini juga turut mewujudkan rangkaian jawatan

berkemahiran tinggi. Bagi meralisasikan pembangunan berteraskan teknologi hijau,

memerlukan kemahiran baharu untuk tugas yang baharu seperti jurutera persekitaran,

pengurus tenaga. Oleh yang demikian satu senarai pekerjaan teknologi hijau di bawah

NOSS (Piawaian Kemahiran Pekerjaan Kebangsaan) dan SKM telah dibangunkan pada

2011 bagi pelaksanaan piawaian umum untuk pengamal teknologi hijau.

Kerajaan dalam usaha yang diambil oleh Kementerian Tenaga, Teknologi Hijau

dan Air (KeTHHA) telah menetapkan pengurangan penggunaan air dan elektrik

sebanyak 10% setahun mulai 2011 dan juga menetapkan matlamat dalam semua

kementerian bahawa 50% produk dan perkhidmatan awam mesti memiliki pengesahan

ekolabel menjelang 2020. Oleh itu dasar pemerolehan kerajaan telah dilaksanakan pada

Oktober 2011 yang memberi keutamaan kepada pengeluar tempatan dan garis panduan

bagi perakuan kecekapan tenaga yang diperlukan bagi setiap produk.

1.7.2 Kepentingan Kepada Kementerian Pendidikan

Model Kemahiran Hijau yang dihasilkan ini boleh dijadikan panduan dan diaplikasikan

di semua peringkat sekolah di Malaysia. Komponen dalam Kemahiran Hijau yang

merangkumi aspek kreativiti dan inovatif untuk menghasilkan produk-produk bagi

memupuk semangat cintakan alam sekitar dan cara untuk memulihara alam sekitar. Di

samping itu, pengaplikasian Kemahiran Hijau ini akan tertumpu kepada bahan-bahan

yang boleh dikitar semula dan meminimurnkan penggunaan bahan-bahan yang tidak

boleh dikitar semula. Pendidikan dan latihan yang diberikan pendedahan seawal

mungkin dapat memastikan alam sekitar kita terpelihara. BPK perlu mengambil

peranan dalam menyemak semula kurikulum KSSR dalam menitikberatkan elemen

teknologi hijau dalam semua mata pelajaran.

1.7.3 Kepentingan Kepada Guru

Guru memainkan peranan yang penting dalam merealisasikan agenda negara dalam

melahirkan modal insan yang yang berkemahiran tinggi. Penerapan elemen Kemahiran

Hijau dalam kalangan pelajar tidak akan berIaku dengan sendiri atau terbentuk secara

automatik tanpa bantuan para guru. Oleh yang demikian, penerapan elemen Kemahiran

Hijau ini perIulah dikuasai dengan kukuh dan mantap oleh para guru terlebih dahulu

sebelum mengharapkan penerapannya berjaya diterapkan ke dalam diri pelajar pula.

1.7.4 Kepentingan Kepada Pelajar

Hasil daripada pelaksanaan ini dan pembentukan nilai-nilai pertumbuhan teknologi

hijau dan Kemahiran Hijau dalam pengajaran dan pembelajaran di sekolah menengah

ini akan dapat diaplikasikan oleh pelajar dengan mengambil kira pemuliharaan alam

semula jadi dan menghasilkan produk-produk untuk membangunkan kemahiran

pelajar.

Apabila nilai-nilai yang perlu ada dalam diri pelajar telah sebati dengan mereka

semasa proses pembelajaran di peringkat menengah, dan apabila mereka beralih ke

peringkat pendidikan yang lebih tinggi, mereka akan dapat mengaplikasikan

Kemahiran Hijau menerusi teknologi hijau ini dalam menghasilkan sesuatu produk dan

menjalankan aktiviti-aktiviti kemahiran mengikut kemahiran dan pengetahuan mereka

sebelum ini. Jesteru itu, bukan sahaja matlamat kerajaan untuk melahirkan modal insan

yang berkemahiran tinggi malahan mampu mengekalkan pertumbuhan mampan.

1.8 Kerangka Teoritikal Kajian

Kerangka teoritikal kajian yang dibina ini adalah diambil kira oleh beberapa perkaitan

dan ciri-ciri penting yang menjadi asas kepada pengetahuan, kemahiran dan nilai dalam

membentuk model Kemahiran Hijau di kalangan pelajar. Kerangka teori ini dibina

dengan mengolah serta mengadaptasi teori pembangunan manusia di mana dalam setiap



peringkat individu akan berbeza antara satu sarna lain dari aspek pengetahuan,

kemahiran dan nilai yang menjadi asas kepada kajian model ini.

Perkara asas kepada kerangka konseptual kajian adalah teori-teori yang terlibat

yang mendasari setiap elemen-elemen seperti Rajah 1.2 yang mempengaruhi

pengetahuan, kemahiran dan nilai. Teori-teori ini bertindak dalam mendasari setiap

pembentukan elemen yang diperlukan dalam model. Antara teori-teori yang terlibat

Teori Ekologi Manusia (Bronfenbrenner, 1979), Teori Pembelajaran Sosial (Bandura,

1977), Teori Pelbagai Kecedasan (Gardner, 1993) dan Teori Perubahan Sikap dan

Tingkah Laku (Fishbein & Ajzen, 1975). Teori-teori ini membantu pengkaji dalam

mengenal elemen yang diperlukan dalam pembentukan model Kemahiran Hijau dan

membantu pengkaji semasa proses pembangunan instrumen untuk model Kemahiran

Hijau ini. Penerangan selanjutnya akan dihuraikan dalam bab 2 nanti.

Teori Perubahan Sikap & Tingkah Laku

Fishbein dan Ajzen (1975)
- Keinginan

- Tingkah Laku

Rajah 1.2. Kerangka Teoritikal Kajian

1.9 Kerangka Konseptual Kajian

Kerangka konseptual kajian ini dibangunkan sebagai garis panduan kepada pengkaji

dalam menjalankan penyelidikan ini. Tujuan utama pengkaji adalah mengenal pasti

elemen-elemen yang mempengaruhi sikap, pengetahuan dan nilai dalam pembentukan

model Kemahiran Hijau yang ingin diaplikasikan dalam mata pelajaran Reka Cipta di

sekolah menengah serta hubungan antara setiap elemen tersebut. Pada akhir kajian, satu

model Kemahiran Hijau akan dibentuk.

Berdasarkan Rajah 1.3 kerangka konsep dalam kajian ini memberi gambaran

keseluruhan tentang elemen yang mempengaruhi pembentukan model Kemahiran

Hijau ini. Secara prinsipnya kerangka konsep ini bertitik tolak daripada daripada teori

teori yang mendasari elemen yang mempengaruhi sikap, pengetahuan dan nilai pelajar

yang akan membentuk satu kemahiran baru dalam diri mereka. Bagi melancarkan

perjalanan kajian, kerangka konsep ini dibentuk bertujuan untuk memberi fokus untuk

menghasilkan dapatan kajian yang berkualiti dan berkesan.

Kesedaran Alam Sekitar

Amalan Hijau

Kemahiran Pembelajaran

Kemahiran Pembangunan
Kerjaya

Kemahiran STEM

Kemahiran
Keusahawanan

Kemahiran Komunikasi

Kemahiran Interpersonal

Kemahiran Pengurusan
Kendiri

Kemahiran Intelek

Sikap

Kemahiran

HijauPengetahuan

Nilai

Teori-Teori Perkembangan Individu
1. Teori Ekologi Manusia oleh Bronfenbrenner (1979)
2. Teori KognitifSasial oleh Alber! Bandura (1977).
3. Teori Kecerdasan Pelbagai oleh Howard Gardner (1983)
4. Teori Perubahan Sikap & Tingkah Laku oleh Fishbein dan

Ajzen (1975)

Rajah 1.3. Kerangka Konseptual Kajian

1.10 Definisi Operasional

Beberapa istilah yang diguna pakai sepanjang penulisan ini dinyatakan maksud atau

defmisi secara operasi mengikut konteks kajian yang dijalankan.

1.10.1 Kemahiran Hijau

Kemahiran Hijau (Green Skill) merupakan kemahiran yang perlu ada pada setiap

ke1ompok manusia yang mendasari semua bidang pekerjaan di dalam sesebuah

organisasi yang wujud pada abad ini. Hal ini selari dengan pemyataan Buntat dan

Othman (2012) yang menyatakan bahawa Kemahiran Hijau yang juga dikenali sebagai

Kemahiran Insaniah "hijau" (Green Soft Skill) merupakan pelengkap kepada Pekerjaan

"hijau", (Green Jobs) dan Kerjaya "hijau" (Green Career). Missouri Economic

Research and Information Centre (2009) turut menyentuh hal ini di mana sebuah

laporan yang dikenali sebagai Missouri Green Jobs Report telah berjaya mengenal pasti

kompetensi keberkesanan kendiri (Personel Effectiveness Competencies) merupakan

salah satu cabang dalam Kemahiran Hijau. Tambahnya lagi, kompetensi tersebut

merupakan asas cara hidup yang sesuai untuk semua jenis pekerjaan di dalam sebarang

organisasi merentasi semua sempadan bidang pekerjaan dan industri. Namun bagi

konteks Kemahiran Hijau dalam kajian ini adalah merujuk kepada satu kemahiran yang

boleh diaplikasikan dalam kehidupan seharian, nilai dalam kemahiran yang menghargai

alam sekitar dari segi sikap, keinginan dan juga tingkah laku.

1.10.2 Mata Pelajaran Reka Cipta

Mata Pelajaran Reka cipta telah dijadikan sebahagian daripada komponen mata

pelajaran Kemahiran Hidup Bersepadu (Teras) Sekolah Menengah. Walau

bagaimanapun kini Reka Cipta telah dijadikan satu mata pelajaran yang khusus sarna

seperti Kemahiran Hidup dan sekarang cuba diperkenalkan hampir di semua sekolah

menengah. Matlamat pelajaran ini adalah untuk mewujudkan pelajar yang kreatif,

inovatif, imaginatif dan produktif. Pelajar memperoleh manfaat daripada topik ini

melalui penyelesaian masalah selain dapat memenuhi keperluan kehidupan seharian

dengan menggunakan sumber, konsep, dan prinsip reka cipta yang dipelajari.

1.10.3 Teknologi Hijau

Teknologi hijau adalah aplikasi sains alam sekitar untuk memulihara sumber dan alam

semula jadi bagi menangani impak negatif aktiviti manusia (KeHHTa). Teknologi

Hijau adalah teknologi rendah karbon dan lebih mesra alam berbanding dengan

teknologi sedia ada. Apabila kita menggunakan teknologi hijau, kita menggunakan

sumber-sumber seperti tenaga, air dan sebagainya secara minimum untuk menghasilkan

sesuatu produk. Teknologi yang menyumbang kepada pengurangan pelepasan Gas

Rumah Hijau atau digunakan untuk membangunkan produk dan perkhidmatan yang

menghasilkan pelepasan Gas Rumah Hijau yang tinggi perlu dikurangkan melalui

kesedaran pada peringkat permulaannya dan selanjutnya melalui penguatkuasaan.

Aplikasi Teknologi Hijau juga adalah selaras dengan konsep pembangunan mampan

(sustainable development) di mana pembangunan yang dilaksanakan perlu memenuhi

keperluan semasa tanpa menjejaskan keperluan generasi masa depan (Bishwambher,

2009).

Oleh yang demikian pengintegrasian teknologi hijau dalam kurikulum Reka

Cipta merupakan satu kepentingan. Ia amat berguna dalam memastikan falsafah

pendidikan negara dapat direalisasikan seiring dengan matlamat Dasar Teknologi Hijau

Negara (DTHN). Usaha ini adalah bagi melahirkan rakyat Malaysia yang berilmu

pengetahuan, berketerampilan, berakhlak mulia, bertanggungjawab dan berkeupayaan

mencapai kesej ahteraan diri serta memberi sumbangan terhadap keharmonian dan

kemakmuran masyarakat dan negara. Teknologi hijau mampu merangsang

pembangunan pengetahuan, kemahiran, jati diri dan ekonomi individu seterusnya

membentuk sebuah negara yang maju di masa hadapan (Siti Nor Syazwani et al., 2012).

1.10.4 Model

Model ditakritkan oleh Stake (2004, him. 29) sebagai ... a model as a prototype or

template or recipe or idea. Dalam erti kata lain model merupakan satu bentuk konsep

yang digambarkan dalam bentuk grafik bagi pembaca mudah memahami proses kerja

atau aktiviti yang dimaksudkan oleh pengkaji (Tracey & Morrow, 2006). Bentuk grafik

ini juga akan menjelaskan secara nyata unsur-unsur proses kerja secara menyeluruh

yang dilakukan oleh pengkaji berkenaan secara berperingkat, tersusun dan mudah

memahami aktiviti pengkaji sebelum membaca isi kandungan dalam bentuk teks

(Razali, 1987). Justeru istilah model dalam kajian ini bermaksud sesuatu bentuk

gambaran yang mewakili teori dengan menunjukkan pembolehubah iaitu sikap,

pengetahuan dan nilai yang terkandung di dalamnya dan wujudnya kaitan antara

pembolehubah tersebut.

1.10.5 Sikap

Sikap dapat didefinisikan sebagai ekspresi bagaimana seseorang itu suka atau tidak

suka terhadap beberapa perkara. Sikap merupakan kesediaan mental yang iaitu proses

yang berlangsung dalam diri bersama dengan pengalaman yang mengarahkan dan

menentukan respon terhadap objek atau situasi. Sikap adalah konsep yang terbentuk

dari tiga komponen iaitu kognitif, afektif dan konatif. Komponen kognitif adalah

pemikiran atau idea-idea, manakala komponen afektif pula meliputi perasaan atau

emosi kepada sesuatu perkara dan konatif pula adalah tindakbalas atau kecenderungan

tingkahlaku terhadap sesuatu objek atau situasi. Maka dalam kajian ini, sikap menjurus

kepada bagaimana seseorang itu bertindak balas terhadap alam sekitar.

Sikap merupakan suatu faktor dalam diri seseorang yang dipelajari untuk

memberikan respon positif atau negatifpada penilaian terhadap sesuatu yang diberikan.

Lo (2011) mengatakan bahwa "attitude toward the behavior is the degree to which a

person has a favorable or unfavorable evaluation of a behavior. It depends on the

person's assessment of the expected outcomes of the behaviour ". Sebagai contoh

apabila seseorang menganggap sesuatu bermanfaat bagi dirinya maka dia akan

memberikan respon positif terhadapnya, sebaliknya jika sesuatu tersebut tidak

bermanfaat maka dia akan memberikan respon negatif.

1.10.6 Pengetahuan

Pengetahuan ialah kebolehan mengingat atau mengenali bahan-bahan yang dipelajari

tanpa perlu memahami, mengguna atau menukarnya (Bloom, 1956). Pengetahuan

merangkumi kemahiran praktikal yang diperolehi melalui pembelajaran secara amali

dan keupayaan yang diperolehi melalui pendidikan samada secara formal atau tidak

formal. Dalam kajian ini, pengetahuan merujuk kepada bagaimana seseorang itu

bertindak dalam memastikan alam sekitar terjaga dengan mengetahui apa yang perlu

dan tidak perlu dilakukan.

1.10.7 Nilai

Nilai merupakan satu garis panduan umum terhadap tingkah laku. Garis panduan ini

memberikan satu arah kepada kehidupan seseorang seperti yang dirumuskan oleh

Raths, Harmin dan Simon (1976). Nilai boleh mendasari semua aspek kehidupan,

semua matlamat yang telah ditetapkan oleh seseorang individu dan perkara yang

berkaitan dengan kehidupan seharian.

Dalarn konteks kajian ini, penerapan nilai di peringkat sekolah amat tepat

kerana nilai rnerupakan penentu dalarn kehidupan rnanusia seterusnya rnernpengaruhi

cara hidup dan akan rnenentukan tingkah laku seseorang. Nilai juga rneliputi tatacara

kehidupan dalam rnasyarakat yang sentiasa rnernpunyai hubungan antara satu sarna

lain.

1.10.8 Pelajar

Pelajar adalah orang-orang yang turut serta dalarn proses belajar. Belajar rnerupakan

kegiatan rnengurnpulkan dan rnenambah sejurnlah ilrnu dan pengetahuan dan pelajar

adalah pelakunya. Pelajar rnerupakan aset yang penting bagi suatu negara. Seorang

pelajar yang baik seharusnya rnarnpu rnenernpatkan diri rnereka dengan contoh yang

baik di kalangan rnasyarakat. Hal ini rnenuntut agar pelajar berperilaku sopan agar

dapat ditiru oleh masyarakat lain yang tidak berpendidikan atau berpendidikan rendah.

Dalam konteks ini pelajar rnerujuk kepada pelajar tingkatan ernpat yang rnengambil

mata pelajaran Reka Cipta di sekolah menengah kebangsaan di bawah seliaan KPM

mernandangkan rnereka tidak terlibat dengan peperiksaan awam yang besar seperti Sijil

Pelajaran Malaysia (SPM).

1.11 Skop Kajian

Kajian ini bertujuan untuk mengenal pasti konstrak iaitu sikap, pengetahuan dan nilai

dan item yang mempengaruhi pembinaan model Kemahiran Hijau bagi pelajar-pelajar

sekolah menengah dalam mata pelajaran Reka Cipta. Model Kemahiran Hijau yang

dihasilkan boleh dijadikan panduan dan diaplikasikan dalam semua mata pelajaran di

semua peringkat sekolah di Malaysia.

Kajian ini juga meliputi temu bual beberapa orang pakar dalam bidang yang

berkaitan dan juga pensyarah-pensyarah serta guru-guru berkaitan dengan bidang

kajian bagi kajian kualitatifmanakala bagi kajian kuantitatif sampel adalah di kalangan

pelajar-pelajar tingkatan empat di seluruh Semenanjung Malaysia. Beberapa buah

sekolah akan dipilih dari setiap negeri secara rawak.

1.12 Batasan Kajian

Menurut Parmjit, Chen, Gurnam dan Ranjit (2010), batasan kajian yang melibatkan

keadaan seperti saiz sampel, kekangan masa dan tenaga serta kewangan mempengaruhi

keadaan dan keputusan kajian dan perisian analisis item yang digunakan. Berdasarkan

kajian ini, saiz populasi adalah besar di mana kajian ini akan meliputi seluruh

semenanjung Malaysia. Oleh yang demikian, pengkaji hanya mengambil sampel murid

tingkatan empat yang mengambil mata pelajaran Reka Cipta. Kajian dibataskan kepada



28

pelajar tingkatan empat di Semenanjung Malaysia dengan menggunakan teknik

persampelan rawak kelompok berperingkat atau stage sampling dan rawak mudah, di

mana sampel yang dipilih mempunyai persamaan dengan ciri-ciri populasi. Walau

bagaimanapun kajian ini mempunyai batasan yang hanya menumpukan elemen

Kemahiran Hijau sahaja dari segi membuat generalisasi hasil kajian kepada semua

populasi murid yang mengambil mata pelajaran Reka Cipta di sekolah menengah.

1.13 Kesimpulan

Perbincangan di dalam bab ini memberi gambaran awal aspek kajian selain

memudahkan kefahaman terhadap penggunaan istilah yang terdapat dalam kajian ini.

Perbincangan secara lebih terperinci berkenaan latar belakang kajian ini dibincangkan

dalam Bab 2 bersama-sama dengan huraian sokongan literatur dan kajian-kajian lepas

yang dapat memberi gambaran yang lebih terperinci.




